Robert Prennushi

VEPRA E CESK ZADEJES DHE KOHA KUR JETOI

(Mendime pér veprén e akademikut, Prof. Dr. Vasil S. Tole ‘CESK ZADEJA NE MUZIKEN
SHQIPTARE’-Jeta dhe vepra)

Nuk ndodh shpesh me pasé né doré nji vepér té tillé. Figura e Cesk Zadejés, edhe
pse e njihnim edhe personalisht si véllai i shokut e mikut toné, Tonin Zadeja, kishte nji vel
misteri qé té impononte respekt edhe pse nuk krijonte disatancé; pérkundrazi ishte edhe i
pérzemert.

Pérveg interesit me dijté ma shumé pér nji figuré madhore té muzikés son€, nuk
ishte ma i vogél edhe kurjoziteti me kuptue nga leximi i késaj vepre me mbi 700 faqe, edhe
se si Zadeja, me até biografi gé kishte - té cilén do ta shohim jo vetém né nji variant- kishte
arrijté té bahej factotum né muzikén shqiptare - e gati-gati edhe si zadhanés i gendrimit
zyrtar pér problemet e muzikés. Nga ku i vinte ai autoritet? (Edhe pse vlerén ja njihnim té
gjithé).

Vinte rallé né Shkodér, por pér Ceskun dihej e flitej. Flitej pér veprat e jo vetém.
Edhe diskutohej: ‘Cesku apo Prenka’, si dikur né Itali “Verdi apo Vagner’. Madje kishte
zane gé thonin ‘Cesku kundér Prenkés’!? E pra té gjithé e dinin se Cesku i gjendej né
nevojé ¢do shkodrani e jo vetém.

Kurreshtje krijonte edhe déshira me kuptue se si kishte arrijté Zadeja ta ruejé
krijimtariné e tij kaq pak té politizueme. Asht fati e squetésia e tij dhe fati yni qé e kemi
pothuej té ploté até. Natyrisht ndonjiheré u detyrue té paguej dhe haracin e metodés sé
realizmit socialist, por pér ménjanimin nga trajtimi i temave té médha, ai pérdorte
‘mburojen’: Uné jam nip i Dom Ndre Zadejés; si me thané se nuk i takonte atij, me até
biografi, me shkrue pér kéte e o até temé politikisht té randésishme.

Kujtoja se dija shumé pér Zadejen mbasi kisha ndjeké, té pakten qé nga viti 1952, té
gjitha zhvillimet muzikore, e jo vetém, né vendin toné...

Por u binda — e do té binden edhe lexuesit - se profesor Tole, tue gené kompozitor,
muzikolog; tue gené sidomos shumé kérkues e gjithnji dashamirés, ka dijté té na japé me
detaje Cesk Zadejen jo vetém si kompozitor, por edhe si njeri; né marrédhaniet zyrtare e
private, madje dhe né jetén e vet personale jo té sheshét. Lokalizimi historik i personazhit
asht i ploté, ku koha, ambjenti, ngjarjet jané té gérshetueme, ndonjiheré edhe si né nji
vepér letrare, gja qé shton dhe interesin pér lexim.

Faktet e mbéshtetuna né nji dokumentacion shumé té pasun, té habisin. Por autori
Tole tue shfytézue mendimin kritik te kohés, zgjedh kryesisht ményrén ‘korale” pér té
nxjerré konkluzione, madje tue shfrytézue mendimet edhe té ish nxanésve té Zadejés e

késhtu, edhe kur jep mendime e kokluzione personale si ‘i barabarté né mes té



barabartéve’, ata vijné natyrshém, gja qé ja shton vlerén vepres dhe shton vemendjen e
lexuesit, tue e nxité edhe até té japé mendimin e vet. Si do té veprojmé edhe ne ndonjiheré.

Por jané tre rreshta gé autori Tole i ve né Hyrje, si pér té thané: ‘ju ndigjoj té
gjithéve, por kétu nuk los’. Pra, si pér té evitue ¢do dyshim, autori e fillon librin me kéto
fjale:

Ky libér i kushtohet Cesk Zadejés, kompozitorit dhe personalitetit mé té réndésishém té
muzikés shqiptare, pa rolin, veprimtariné e krijimtariné e té cilit nuk mund té kuptohet muzika
profesioniste shqiptare né gjysmén e dyté té shek. XX, e mé pas.V

Dhe i gjithé libri duket se asht shkrue pér té vertetue kéte tezé; por askush nuk
kujtohet, sepse libri, si ndértim, me digresionet e veta, tue trajtue vepra, probleme e
ngjarje, -né dukje edhe ‘jo muzikore’- bahet edhe nji histori e muzikés shqiptare, sidomos
pér gjysén e dyté té shek. XX.

Vepra, me referencat, bibliografiné e aparatin shkencor té pasun, (me redaktor
Redaktor shkencor Kujtim Shkreli), bahet edhe nji burim njohje pér muzikantét e rij, té
cilét mund té gjejné tituj veprash e probleme gé mund t'u interesojné, pra jo vetém pér
kompozitorin Cesk Zadeja.

Nuk di sa né shkrimin tim do t€ mund té ruej nji faré uniteti, sepse autori i veprés
me té drejté ndjek edhe kriterin historik edhe até tematik, e kjo sjell dhe digresione, qé né

nji vepér madhore si kjo jané té domosdoshme.

Fenomeni muzikor Zadeja

Kushtet shkodrane se kur e si lindi fenomeni muzikor Zadeja e té tjeré
bashkémoshataré té tij, trajtohet gjanésisht me referenca té pasuna edhe nga ana historike.
Autori mendon se vetém tue spjegue miré kéte shtrat historik e muzikor té Shkodrés,
mund té kuptohet edhe fenomeni Zadeja; mund té spjegohet si lindi nji talent i till€, dhe té
tjeré si Jakova, Daija, Harapi et;.

Kéte hetim té vemendshém historik, autori e fillon me nji hipotezé, gé edhe ne e
kemi ndeshé né disa lutje té lashta, kur thoté: Mund té mendohet se P. Budi i pércillte edhe
vargjet e veta né sfondin e melodive vendése.” Por ajo qé analizohet me té drejté ma shumé,
asht pérjudha afér Lidhjes sé Prizrendit deri tek fillimi i Luftés sé Dyt€; tue vazhdue dhe
pak vite mbas saj.

Natyrisht flitet ma shumé mbi pérpjekjet pér zhvillimin e muzikés sé kultivueme,
pér pérkursorét e shquem Paloké Kurti, Frano Ndoja e Martin Gjoka. Shumé té dhana jané
marré nga ‘Jeta kulturore e Shkodrés’,® vepér serjoze e muzikologut Tonin Zadeja -
studjuesi serjoz e modest, qé véllai i tij i vogél’, Cesku, pa dashté e la pak né hije.

Por autori Tole asht edhe ‘me fat’ pse ka né doré - e pjesérisht i citon - dy jetéshkrime

té Cesk Zadejés. I pari asht nji fleté e vetme me shkrim dore, gé pérfundon me fjaliné né



vitin 1949/51 kam punuar prané Ansamblit Artistik té Ushtrisé. Té ban pérshtypje qé Zadeja
pérdor gjithnji pjesorén toske: ‘lindur, kryer, vazhduar’, ndérsa kur i shkruen R. Alisé mé
1963, i shkruen gegnisht... Mos asht ky nji bocet jetéshkrimi a biografie, si ta quejmé, qé ja ka
kérkue ndonji dashamirés, pér té ba qé té pranohet me vazhdue studimet jashté? Tole na
ban me kuptue se falé dashamirésisé sé Gaqo Avrazit, Cesku arriti té studjonte jashté.
Tjetra autobiografi, si duket asht shkrue mbas daljes né pension, ndoshta atéheré kur
jetéshkrimi mund té shkruehej ashtu si ishte? Pér historiné e autobiografive té Zadejés,
autori Tole, na le té kuptojmé shumé. E pa dashje na shkon mendja tek vepra e rusit
Solomon Volkov ‘Stalin e Shostakovi¢” - me néntitullin ‘Marrédhania e pazakonté mes diktatorit
té egér me muzikantin e madh’.

Né lidhje me formimin e Ceskut, gé né fémini, flet veté ai, kur kujton rolin qé ka
luejté i ati, Rrok Zadeja, rrobagepés me profesion, por artist i lindun i skenés dhe pjestar i

bandés muzikore.

...qé té vogel mé merrte me vehte si né provat e shfagjeve teatrale, ashtu dhe né koncertet qé jepte
banda. Kéto takime padyshim lané gjurmét e veta té para mbasi aty uné u njoftova me mjaft vepra té autoréve
tané, si Paloké Kurti, Frano Ndoja, Martin Gjoka, etj. Shkollén fillore kam béré né shkollén ‘Skenderbej’ dhe ate
‘28 Nentor’. Liceun pjesérisht né ‘lllyricum’(Shkolla e Frangeskaneve) dhe Liceu i Shtetit. [Ishte koha kur
frangeskanéve e jo vetém u mbylleshin shkollat, nga Zogu dhe pushtuesi RP] Né shkollén fillore jam
aktivizuar né korin e fémijéve té shkollés, ku jam njohur pér heré té paré me vepra té autoréve botéroré, si Bach,
Hendel, Schubert etj. Né kéte kohé kam marré dhe pérshtypjet e para té muzikés. Né kéte pérjudhé vazhdimisht
kam ndjekur jeten koncertale té qytetit, si koncertet qé jepnin bandat, posacrisht e bashkisé, té cilén e drejotnte
Zef Kurti e koncertet modeste té Shogérisé Rozafat (f.25) [Pér té mos randue bibliografiné, citimet nga

vepra e Toles do té kené té shenueme vetém nr. e fages.R.P.]

Asht me interes fakti qé studjuesi Tole, e quen té nevojshém t'i kushtojé nji kapitull,
até té dytin, rolit té fanceskanéve. Tek ‘Franceskanét dhe muzika e Figura e (At) Martin Gjokés’
studiuesi spjegon si mundi té lindé nji fenomen i tillé si Zadeja dhe tek Gjoka ai sheh
fillimin e muzikés profesioniste, por edhe akordin e paré atonal, qé spjegon né nji faré
ményre se Gjoka njihte edhe vepra ma té avancueme se ato qé shkruente ai veté, por niveli
i ndigjuesit té asaj kohe ja impononte kéte thjeshtési. E  tue u thellue né shkrimet pér
Gjokeén, zbulon né nji studim até qé faktikisht shenjon akordin e paré politonal té muzikés soné:
Né masen e teté té Pastorales né fjale, At Martin Gjoka mbivendosé né nji akord té vetém
subdominantén Reb mazhor, (né dorén e majté né bas né formé pedali, né formén Lab- Reb né
kuinté), dhe akordin e dominantés Mib minor, (né melodiné e dorés sé djathté, pérmes akordit pa
tercé né formén e Mib-Sib, po né kuinté”). (f 62)

Né autobiografiné me shkrim dore, Zadeja tregon praktikisht se mésuesi i tij i paré,

‘mjeshtri’, ka gené Prenké Jakova. Kéte pohim bajné dhe Tish Daija, Tonin Harapi et;.
Q€ né moshén fare té re, né Shkollen fillore kam qené antar i korit té franceskanéve, kurse gé né
moshén 9 vjeg kam marrlé pjesé né banden e shoqnisé ‘Antoniane’ té drejtueme nga mjeshtri P. Jakova. .. Aty
mésova muzikén, fillova té formoj bindjet e para , krijova shijen time posagérisht nga krijimtaria e Prenké

Jakovés, i cili krijonte pér kéte bandé marshe, potpuri me kangé e valle popullore, gjithashtu egzekutonim dhe



pjesé té ndryshme nga literatura muzikore botérore. Aktiviteti i saj ishte pjesémarrja né festa te ndryshme
kombétare, ashtu dhe té shkollés etj. (f. 54)

Dhe ma voné do té shkruente: Prenké Jakova ishte nji kompozitor qé i donte dhe besonte
né vlerat e kangés popullore e patriotike. Krijimtaria e tij e deshmon kéte. Por ai ishte dhe nji
propogandues i flakté i kangés popullore. Jemi nji brez shokésh qé kemi provuar ndikimin e tij pér
njohjen dhe studimin e kéngés popullore. Kompozitori Tish Daija, Simon Gjoni, Tonin Harapi,
Tonin Rrota etj, morém njohurité e para prej tij né kéte drejtim.®

Tue vazhdue studimin e shtratit historik ku u formue Zadeja né Shkodér, studjuesi
Tole na jep nji t€ dhané qé duket si statistiké, por gé flet shumé: “Shkodra né vitin 1939

‘“”

kishte 7 salla shfagjesh muzikore e teatrore “; e i pérmendé té gjitha tue tregue dhe
kapacitetet me 350, deri 450 vendesh katér prej tyne.

Tue nénvizue rolin e kompozitorit At Martin Gjoka né formimin e Zadejés, autori
Tole citon veté Zadején qé e quen At Martinin: Njé nga figurat mé té shquara té tradités
muzikore shqiptare; né punén e tij té gjithanshme krijuese, organizuese, dhe drejtuese, ndikoi
fuqishém né pérgatitien dhe edukimin e njé brezi té téré muzikantésh.f.58 Dhe ne citojmé edhe
dirigjentin E. Kogo (shumé heré i cituem nga Prof. Tole), i cili asht edhe egzekutuesi i paré
i Sinfonisé ‘Dy lule mbi vorr té Skanderbegut’: At Martin Gjoka, mund té thueht me plot zé,
éshté krijuesi i njé gjuhe muzikore specifike shqiptare e cila rrezatoi tek mjaft kompozitoré shkodrané

Pér formimin e tij, Zadeja flet edhe pér rolin e Dom Mikel Koligit (ma voné
Kardinali i paré shqiptar) dhe t¢ Dom Ndre Zadejés, poetit dhe dramaturgut.

Me nji gjetje - krahasim verteté befasues -Tole citon fratin poet:
Ndjesité e mia me valét muzikore
Shkémbejné puthje té nxehta
Porsi dy dashnoré”.
E shton: ‘Euripidi kishte té drejté kur lidhte njeriun e lumtur me qytetin e dégjuar. Zadeja dhe
Shkodra ishin njé binom i tillé’.£.36

Né koralitetin e mendimeve, autori Tole i jep za edhe At Zef Pellumbit:

Ai [At M. Gjoka] kishte lané mbas vetes disa dishepuj té dejé , ndér ta edhe Prenké jakova e Cesk Zadeja, té
cilét u mbéshteten né vlerat e médha té muzikés sé tij dhe zhvilluen né kéte frymé muzikén kombétare shqiptare, tue
krijue ma voné vepra madhore; por njifen gjithmoné si vepra té daluna nga shkolla e padér Martinit, mjeshtrit té madh

té tyne.®

Studimet né Itali dhe fillimet mbas Luftés

Né vitet 1941-1943 Cesk Zadeja ndjek studimet né Konservatorin ‘Santa Cecilia’. Né
até konservator ndignin mésimet edhe Prenké Jakova, Ndoc Shllaku, ndérsa Gjon Kolé

Kujxhija ndigte studimet né Firence. Edhe té tjeré studenté, pér muziké e jo vetém, ndignin



studimet né ata vite né Itali. Se si arritén té fitojné bursat, autori Tole jep edhe spjegimet,
madje edhe nji si anektodé pér rastin e Ceskut.

Pér Zadején, por edhe pér Jakovén ata pak vite né ‘Santa Cecilia’ luejtén nji rol
vendimtar pér orjentimin qé duhet t€ ndignin. Profesor Kolé Ashta, edhe ai student né até
kohé, kujton gézimin pér takimin me Kujxhiné, Zadejen dhe Jakovén, né nji Bar té njohun
né Romé. Até naté na u dukte vetja se ishim sunduesat e Qytetit t¢ Amshuem. £.77

Nga shkaku i bombardimeve né Romé né vitin 1943 edhe Zadeja kthehet né
Shkodér. Né Autobiografiné ‘zyrtare” Zadeja shkruen se i ati, rrobagepés, punonte rroba pér
ata té malit, ndérsa veté aktivizohet e merr pjesé e ngarkohet me detyra né grupet
antifashiste. Tregon pér nji takim né vitin 1943 me Vasil Shanton. Gjendet né demostratén
e 28 nandorit 1942, ku u vra Vasil Shanto, qé le me kuptue se asht kthye nga Roma pér
kéte gellim. Né vitin 1945 zgjidhet né Plenumin e Rinisé Antifashiste. Tregon edhe se si me
shoké pastrojné geliné né ish Kuesturén, ku ishte ende gjaku i déshmorit Manush Alimani.

Shkruen né autobiografiné Zadeja: ...mé 1945, me krijimin e Radio Shkodrés, fillova
punén si pérgjegjés i muzikes.

Si kemi thané dhe ma nalt, autori Tole, qé nuk le fakt e material pa demostrue, kur e
sheh se kéto duhen interpretue, jep mendimin e vet gé nuk mund té mos té terheqé

vemendjen. Shkruen Tole:

Né pérjudhen shkurt-mars 1945, kohé e cila pérfshin arrestimin dhe pushkatimin e Dom
Ndre Zadejés, Zadeja fillestar né kompozim, u ul dhe shkroi ‘Melodi pérkujtimore pér V. Shanton’.
Ne jemi terésisht té bundur, vazhdon Tole, se ky krijim éshté né thelb edhe njé dedikim i ndjeré
muzikor i Zadejés pér figuren e Don Ndre Zadejés. Né pamundési qé ta bénte kéte gjé hapur dhe né
liri té ploté, Zadeja zgjodhi me menguri, qé duke marré shkas nga fakti publik i Njé vjetorit té
vdekjes sé Vasil Shantos, té bénte njiherazi nji krijim me dy qgellime: kujtimin e figqurés sé Vasil
Shantos pérmes fjaléve dhe vajtimin e Dom Ndre Zadejés pérmes melodisé funebre té cilén e ndértoi
mbi modelin e elegjive vajtuese fetare... sepse... figura e Dom Ndre Zadejés ishte njé shembélltyré e
njeriut té dashur, shkrimtarit patriot e atdhedashés dhe ajo e klerikut dinjitoz"f. 86

Puna né Radio Shkodra dhe né Shtépi té Kulturés, njohja e bashképunimi me
muzikanté e kompozitoré si P. Jakova, T.Daija, S. Gjoni L. Deda etj. orkestrimet e para e
shognimet me pianoforté i solistéve File Gjeloshi, Klotilde Shantoja, Florinda Gjergji, por
edhe egzekutimi i nji repertori té gjané si¢ e kerkonte nji institucion si ishte Radioja, ishin
laborator i paré né formimin e Zadejés si muzikant.

Tregon Zadeja: krijimi i dyté asht kanga ‘Doli nana né ¢cardak’, me porosi té Vehbi Balés.
Kéte kéngé e kéndoi kori i Shtépisé sé Kulturés, nén drejtimin e Prenké Jakovés. Prenka
kishte nji cilési té vecanté: kéngét ai i interpretonte me njé kujdes té vecanté.f.87 Edhe nji rast
tjetér i vlerésimit té Zadejés pér Jakoveén!

Né lidhje me temén “Zadeja pér Jakovén” hapim edhe nji parantezé. Shumé ma tej, né kéte

libér, do té hasim edhe nji tjetér opinion té Zadejés mé 1987, tek nji monografi e muzikologut K.



Shkreli, ku shprehet késhtu pér Jakovén: Artisti i Popullit, kompozitori Prenké Jakova ka realizuar njé
pervojé té re me vlera pér kulturén toné muzikore shqiptare. Kéngét, romancat, pérpunimet e kangéve

popullore e partizane, dy operat e tij, i percjellin historisé se muzikés soné vlera té shquara dhe gjithnji aktuale.

Mbas kapitujve té randésishém, lexuesi ka mundési edhe ‘té€ pushojé’, mbasi autori
Tole na tregon shumé foto, mjaft prej té cilave botohen pér heré té paré. Pér punén e
Zadejés né Radio ‘Shkodra” shumé prej fotove i jané ofrue nga familja e kompozitorit Gjon
Ndoc Shllaku.

Por vitet ma té randésishém pér formimin dhe krijimin e pérspektivés té Zadejés
pér té ecé ma pérpara, ishin vitet 1947-49 né Ansambin e Ushtrisé dhe fakti e fati qé até e
drejtonte muzikanti i apasionuem e Njeriu i miré, Gaqo Avrazi. Ishte ai qé do ta
ndihmonte Ceskun edhe pér té studjue jashté. Avrazi shkruen késhtu pér Ceskun: ne i
rrinim Ceskut né koké. Ishim té bindur pér talentin e tij dhe qé ai mund té shkruante gjéra me
shumé vleré. Nuk i ndaheshim, duke provuar té gjitha format qé ai té aktivizohej. Cesku na kuptoi
dhe u mbyll né njé dhomé. Aty hante dhe aty flinte. Nuk shkuan shumé dité dhe Cesku krijoi dy
‘Suitat e Veriut’, korale té€ mrekullueshme gé ishin punimet ma té mira té asaj kohe.f.94

Pavarésisht nga pozita e marédhenieve ushtar- oficer, ai mé donte shumé dhe me pérkrahte
per ato vepra modeste qe shkrueja ne até kohé, do té shkruente Zadeja, pér dirigjentin e
talentuem G. Avrazi.

Krijimtaria e Zadejés, tue pasé si laborator Ansamblin, ngrihej cilésisht né vazhdim.
Fakti qé Kori i Ushtrisé jepte koncerte né té gjitha skajet e Shqipnisé€, tue plotésue késhtu
dhe nji nevojé shpirtnore té popullit qé kishte dalé nga lufta, e njohu kompozitorin C,
Zadeja edhe me folklorin e krahinave té ndryshme.

Pér nivelin qé po arrinte Zadeja, dirigjenti Mustafa Krantja mé 1950 do té shprehe;:
..Uné vija i kompletuar me studime profesionale, por pér cudi, uné Ceskun e konsideroja njé
personalitet té¢ komplementuar. (£.95)

Me 29 Nandor 1949 niset né Bashkimin Sovjetik Ansambi i Ushtrisé dhe Cesk
Zadeja asht né rolin e pianistit shognues i solistéve dhe i korit. Ansambli pati sukses té
madh e kjo eksperjencé i vlejti Zadejés edhe pér té njofté nivelet me té cilat duhen marré si
model.

Vjen dhe vlerésimi i paré zyrtar. Me 1950 dekorohet nga Kuvendi Popullor pér ‘Doli

nana né ¢ardak” dhe pér ‘Suitat e Veriut'.
Né Moské pér studime

Nga autobiografia e Zadejés: Né mars té vitit 1951 shkova né Moské pér studime.
Fillimisht u futa né shkollén ushtarake si dirigjent pér bandé me qé isha derquar si ushtarak....Né té
verteté mbasi mé morén né provim mé pelqyen shumé...Kerkova té studioja pér kompozim si

dirigjent pér bandé... mé propozuan té ma béjné té vecanté kéte pérgatitje me prof. V. Y. Shebalin



(1902-1963), kompozitor i shquar dhe pedagog shumé i njohun, ish drejtor i konservatorit
“Cajkovski”.£123

Mbas insistimit té tij, tregon Zadeja, arriti té futet né provimin pér té hy né
Konservatorin ‘Cajkovski’. Komisioni ishte mbledhé me marré né provim kursin e 5-té. E tregon
se né komision ishte Shostakovig, Kagaturian,Kabalevskij e shumé té tjeré. Né shtator té
vitit 1951 fillon mésimet né até konservator pér té cilin do té shkruente: fat té madh dhe té
paharrueshém qé kam kryer studimet né kéte konservator me njé autoritet botéror.£.124 Nésa Tole
na ban té njohun edhe atmosferén e nderé qé egzistonte ndér kompozitorét sovjetiké si
rezultat i platformés sé Zhdanovit, atmosferé qé do ta provonim edhe ne ma voné né
Shqipéri.

Né até kohé studionte né Moské ajka e muzikantéve e kangétaréve, baleriné e
koreografé shqgiptaré, gé do té banin ma voné emén né vendin toné. Ndér to dhe shoku i
shkollés dhe i lagjes, Tish Daija.

E pérséri, pér té ba aktualizimin historik por edhe politik té pérjudhés qgé trajton,
autori Tole tregon pér kerkesat e E. Hoxhés ndaj Stalinit pér té sjellé né Shqipéri 20
instruktoré. Né libér gjejmé listén e gjithé studentéve qé studionin né ata vite né B.S. Nuk
mungojné edhe batutat gazmore pér vendlindjen e Gj. Athanas, Boston, Té R. Teges Peqin-
Pekin. A. Mulés, Kosové dhe habiné Sot nuk paska gené dita e Shqipérisé, por e tre kontinenteve,
gé paska thané sekretari.

Ndoshta pér té kuptue se sa serjozisht dhe me ¢faré qendrimi serioz Zadeja dhe
Daija i kishin marré studimet, Tole zgjedh kéte shprehje té referueme nga muzikologu S.
Kalemi, thané nga veté Zadeja:

Uné dhe shoku im Tish Daija, kur pérfunduem ciklin dy vjegar pér polifoniné e harmoniné,
morém vesht se kishim fituar vetém nji lloj ideje pér kéto léndé me kaq réndési. Atéheré vendosém
t'i futeshim pér heré té dyté nga fillimi atyre léndéve . E né fakt, gjaté studimeve Zadeja shkroi
disa fuga.

Né vitin e dyté té konservatorit, mé 1952, Zadeja asht né klasén e profesor M. I
Cullaki, kur mbi tekstin e LI Siligit, shkruen romancén pér bas e orkestér ‘O ju male!”. Kjo
romanceé vlerésohet edhe si krijimi qé konsolidoi epikén né kéte gjini. Tole citon ‘Historiné
e muzikés shgqiptare’: ..me figurén e maleve simbolizohet madhéshtia dhe pathyeshmeria e
atdheut, se kjo pérmbajtje e thellé epike pér té parén heré depérton né melodiné dhe intonacionet
muzikore né formén e njé meditimi epiko-heroik..”

Zadeja asht student i zellshém, por edhe prodhimtar. Krijimtaria tij pasunohet né
formé e gjini, si “Variacione pér violiné solo’, Muzika e filmit dokumentar ‘Shqipéria’
(1952), muzika e filmit ‘Skenderbeu’” (1952-53) dhe ‘Tokata’ (1954), pjesé pér té cilén
shkruen edhe revista ‘Sovjetskaja muzika” . E vitit 1954 asht dhe vepra ‘Variacione pér

piano” mbi temén kryesore té filmit ‘Skenderbeu’. [Temé e gjetun dhe e pérpunueme pér



kor nga kompozitori At Martin Gjoka, por e shfrytézueme nga shumé kompozitoré, ndér
ta dhe nga veté kompozitori V. S, Tole né operen ‘Skenderbeu kryezot’, 2020].

Se sa e vlerésonte Zadeja muzikén popullore, tregon edhe fakti se ai mé 1953 boton
‘Kangé Popullore shqiptare” dhe mé 1955 ‘Kangé té Shqipérisé sé re” sé bashku me Tish
Daija, me nji parathanie té Martinovit. Zadeja fillon té krijojé késhtu nji fizionomi
shuméplanéshe, pra jo vetém si kompozitor.

Me pérpunimet e disa kangéve popullore shqgiptare e ruse dhe ‘Simfoniné nr. 1’
mbyllen krijimet e Zadejés né Moskeé. Tole publikon edhe pjesé partiturash, madje dhe
linkun pér té ndigjue “Tokatén’. Né libér edhe kéte heré, pérveg fotove té shumta, ka dhe
nji faximile té koncertit né€ shqip e rusisht, té dhané nga studentét shqiptaré me 27 nandor
1954, me rastin e 10 vjetorit t€ Clirimit né Sallén ‘P. I. Cajkovski’. Asht nji program serjoz
me pjesé klasike e shqiptare, ku debutuen edhe A. Mula, I. Tukiqi, L. Kagaj dhe Zadeja si
kompozitor.

Tue pérfundue pérjudhén e studimeve né Moské, duem té theksojmé nji fakt qé
Tole e pérmend diku; nji fakt a koengidencé, pra rastési, por qé do té keté ndikim jo té
vogél, né ‘siguriné’ nga té papritunat e jetés e té politikés, pér Zadején; faktin qé né até
kohé né Moské studjonte edhe Ramiz Alija, ‘delfini i té madhit, qé pati rastin té marré
njoftime direkt edhe nga rusét pér vlerat e Zadejés.

X X X

Do té ishte e pamundun té pérmblidhen, qofté edhe né nji shkrim té zgjanuem,
analizat pér veprat madhore té Zadejés gé trajtohen né ményré korale nga stujuesi Tole.
Kéte déshiré lexuesit mund ta gjejé vetém né libér.

Pér muzikén e filmit ‘Skenderbeu’ Sviridov-Zadeja, mésojmé se né fillim i ishte
ngarkue kompozitorit Kristo Kono, i cili paskésh heqé doré pér arsye se shkuemja né
Moské do t'i damtonte shéndetin, ashtu si i kishte ndodhé né Paris gjaté studimeve né
vitet -30-té. £151

Tole citon dirigjentin Eno Kogo: Zadeja dhe Sviridov pérbéné njé binom té shkelqyer né
krijimin e muzikés sé filmit Skenderbeu; i pari pérzgjodhi té gjitha temat kryesore muzikore té filmit
duke i adaptuar, transformuar apo krijuar mbi motive tradicionale shqiptare, ndérsa i dyti, si
mjeshtér i orkestracionit dhe zhvillimit tematik, ishte ai qé krijoi strukturén muzikore té muzikés sé
filmit.£.153 [Ndér temat bashké me motivin e At Gjokés ‘Kenkan mbushun malet me boré’
edhe vallen ‘Drandofillja e bardhé’®, si motivi i dashunisé s€ Mamicés me Palin, qé Zadeja
do ta shfrytézojé dhe si temé né kohén e paré té Simfomisé sé tij.R.P]

Nga mendimet pér muzikén e filmit né fjal€, Tole citon edhe T. Harapin: Ajo muziké
e shkruar né vitin 1953 nga Cesku ka nji frymézim té madh dhe njé emocion té thellé. Ajo muziké,

mendoj se shenon apogjeté e para té tiparit té¢ muzikés sé Zadejés.



Me 5 mars1953, vdiq Stalini. Por vetém 15 minuta ma paré kishte vdeké edhe
kompozitori i shumé pérfolun nga stalinistét, Prokofiev; kompozitori ma i madh i kohés,
simbas Stravinskit. Pér kéte qarkulloi shprehja se Prokofievi ishte viktima e fundit e Stalinit.
Revista ‘Sovjetskaja muzika’ e dha lajmin e vdekjes sé kompozitorit vetém né f. 118 té saj.
Por né marrédhaniet e véshtira mes dikatoréve dhe artistéve flitet dhe pér nji faré porosie
té Stalinit: Shostakovig, Esenshtejn, Pasternak, Eremburg, té mos preken.f.168

Dhe Tole gjen rastin té pérshkruej atmosferén qé ndjehej né até kohé, ku idoelogét
pro Zhdanovit ishin kundér ¢do modernizimi né gjuhén muzikore, ndérsa né qarqget e
pérparueme té artit, ndér ta edhe Pasternak e quenin Stalinin malok, xhuxh etj. Natyrisht
edhe dodekafonia pérmendej nén za. Probleme e atmosferé gé do té ndjehet ma voné edhe
tek ne e gqé pasqyrohen kaq miré né kéte libér.

Dokumentimi deri né hollési, asht nji cilési e veprés, gja qé zgjon edhe interes.
Autori Tole madje shenon edhe shtesén e diplomés me nr. 659097, ku pasqyrohen edhe
provimet qé ka dhéné Zadeja... ku thohet se studenti Cesk Zadeja ka realizue diplomen me
teme:
1)Simfonia me katér kohé pér orkestér simfonike,
2)Kantata, ‘Shqipéria-atdheu im’, pér solist, kor dhe orkestér
3)Kéngeé.

Kthimi né atdhe
dhe Krijimii Ansamblit Kombétar té Kangéve dhe Valleve mé 1957 asht nji tjetér
kapitull me randési i librit

Né maj té viti 1957, né nji takim me shkrimtaré e artisté, E. Hoxha i shognuem nga
R. Alia e tre antaré té tjeré Byrose Politike takohet me nji grup shkrimtarésh e artistésh dhe
thot: Po ju tani, ¢'po béni? Ja tani, porsa ka ardhur Cesku, éshté plot energji té reja...£.197

Me siguri kéto té dhana ia kishte nga R. Alija, g€ supuzohet se né Moské ishte
informue pér aftésité e Zadejés. Injoranca e ploté e udhéheqgjes pér muzikén, si arti ma
abstrakt, i bante gé t'i shikonin artistét, sidomos kompozitorét, si té vecanté. Dhe né fakt,
vetém né sektorin e muzikés ndodhén cudina si pér Prenké Jakovén, gé e nxorén nga
burgu pér té pérgatité pérvjetorin e paré té Clirimit. Por mbyllén nji sy edhe né rastin e
Zadejés.

Tek binomi ‘Pérmbajtja socialiste e forma kombétare’, udhéhegja ndjehej e sigurté
pér elementin e dyté, pra pér formén kombétare, gé Zadeja e mbronte me bindje edhe me
shkrimet e tij. (Pér Zadején, mbéshtetja né muzikén folklorike, ishte shumé ma tepér se
‘formé’). Ndérsa pér pérmbajtjen, tekstin a progranmin, kur do té kishte, do ta
kontrollonin vetg, si¢ bané me Operen ‘Dasma’, me temé nga romani me té njajtin titull i

Kadares, qé praktikisht e ndaluen qé né hapat e para.



Puna pér organizimin e nji institucioni té ri, si do té ishte Ansambli Kombétar i
Kéngéve dhe Valleve Popullore, ishte nji sipérmarrje e madhe edhe organizative.
Sigurisht Zadeja vinte me nji pérvojé edhe né punét praktike e organizative, por me siguri
do té keté studjue edhe nji projekt-platformé qé i ishte kérkue ma paré Ramadan Soklolit,
Gaqo Avrazit, Zef Grudés e Kogo Ugit.

Puna e Zadejés ishte nén kontrollin e lentes zmadhuese té¢ Vendimeve té Plenumit
té XIII té KQ té PPSH, né prillit 1955, mbi “ceshtjen e folklorit, pasurisé dhe zhvillimit té tij
pérmes formave té ndryshme”. Por Cesku kishte jo vetém pérvojén e Ansamblit té Ushtrisé,
por e kishte né gene dhe té domosdoshme mbéshtetjen tek folklor né krijimtari.

Shfagjet e Ansamblit u bané gjithnji e ma cilésore dhe publiku i ndoqi né ¢do ané té
vendit ku shkonte. Sipas kompozitorit T. Harapi: ...pér kéte ansambél Cesku pérpunoi njé varg
té gjaté kéngésh popullore té rretheve té ndryshme té atdheut. Pérpunimet e Zadejés, té béra me
kriter e shije, kané ngelé modele mé té mira té pérpunimeve tona né kéte fushé. Ti tilla jané ‘Shkon
djali termal’, “Ta dish, ta dish’, 'Kur mé zbret nga Voskopoja’, ‘"Kurvelesh, o zemra ime’ etj.£.204

Mendime shumé vlerésues pati Ansambli nga kritika, pérfshi A. Papariston, por
edhe nga kompozitoré té huej.

Né kéte pérjudhé shtohet shumé veprimtaria studimore e publicistike e Zadejés pér
problemet e zhvillimet t€ muzikés sé kultivueme e mbéshtetjen né ményré krijuese tek
folklorit. Vemendje terheq shkrimi ‘Mendime mbi kriterin e pérpunimit té kéngéve
popullore’, ku nuk harron té theksojé sipas pérvojés personale, pra larg shablloneve. Kam
bindjen e ploté se formimi i individualitetit krijues artistik kombétar, né aspektin praktik, fillon gé
me pérpunimin e kangés popullore dhe vazhdon se kjo puné asht nji fillesé e domosdoshme pér ¢do
krijues dhe ka lidhje me problemin e novatorizmit dhe té ardhmes sé muzikés, duke pérfshiré
zhvillimin  terésor té mjeteve té muzikés brenda sferés shumé mé té gjéré té stileve
bashkékohore.£.205 Sig¢ shihet ai, pa médyshje, i le shteg e nxité krijuesit té studjojné e té
shkruejné nji muziké bashkékohore.

X X X

Nji kapitull té vecanté autori i kushton jetés private té Zadejés, qé ajo kohé i la

gjurmé e plagé deri sa gjeti limanin me pushue.
Zadeja themelues i parimeve té ‘Shkollés kombétare né muziké’

Ndoshta kétu, gé asht edhe thelbi, prof. Tole ndalet ma shumé, tue i maté fjalét dhe
tue shfrytézue opinionet ma autoritare e bindése pér kéte ceshtje. Bahet fjalé pér tendencat
e zhvillimit té muzikés kombétare!

Edhe gjaté studimeve, por sidomos mbas tyne, Zadeja krahas krijimtarisé, heré pas
here jepte edhe mendime pér zhvillimin e muzikés soné kombétare. Kjo lidhje komb-

muziké na kujton até gé kishte shprehé dhe Konica e qé autori Tole e citon: ...kombi shqgiptar



nuk éshté njé komb dhe s’do té jeté njé komb gjersa t'i jepet shpirti gé i mungon dhe se muzika e
verteté, muzika e madhe qé hyn mé thellé se cipa éshté njé nga veglat mé té forta peér té formuar
shpirtin e njé kombi. F.246

Tue ndértue ‘koralen” pér kéte temé, prof.Tole citon edhe prof. E. Kogo:...nocioni i
kombétares, i psikologjisé kombétare te Zadeja nuk ishte dogma e imponuar nga metoda; ai
egzistonte né genien e tij, né ndérgjegjen e tij; ai besonte te ky nocion sepse i tillé éshté sfondi i tij
kulturor i trashéguar nga qyteti i tij i lindjes dhe shkolla e larté ku studjoi.f.246

Verteté vendi yné hyni voné né udhén e krijimit té shkollave nacionale muzikore,
sic hyné vendet e Europés, por udha e ndjekun qe e drejté. Prof. Tole citon edhe
kompozitorin T. Harapi, ¢ mendonte se pérpjekjet pér krijimin e shkollés kombétare né
muziké kishin filluar gé gjaté Rilindjes Kombétare.

Por vetém ma voné, né ményré té vetdijshme e shkencore, ky proges shkoi né ngjitje
nga ata qé patén fatin té ndjekin shkolla jashté dhe sidomos mbas Luftés né ményré ma
intensive, t€ ndérgjegjéshme e té shkollueme. Késhtu u bashkue kultura peréndimore, ajo
pérparimtare sébashku me até shqiptare.

Kur flasim pér stilin nacional kemi parasysh nji bashkim karakteristikash artistike né
zhvillimin historik té kulturés muzikore té nji populli,f.243 shkruente Zadeja né nji nga
shkrimet e shumta, ku pércillte zhvillimet e problemet e krijimtarisé muzikore me frymé
kombétare. Ai ishte i bindun pér até, qé thonte edhe Kujxhija né vepren e tij: Cdo muziktar
shqiptar po desht me ndertue dicka verte kombtare, duhet ta ngrehin ndertesen e vet mbi themelet e
shpirtit té valleve.”

E utori Tole pérmend shkollat kombétare dhe kompozitorét Glinka, Smetana,
Dvorzhak, Schopin etj etj. Qellimi im krijues, thonte, ka gené gjithnjé té béj ¢’éshté e mundur pér
té ndihmuar, sa do né ményré modeste, né krjimin e larté té stilit kombétar té muzkés profesionale.
Tek Zadeja u bashkuen kultura pérparimtare europiane me kulturén shqiptare.

NEé fillim té viteve 1960 Zadeja ishte 34 vje¢ dhe tashma kishte formuar gendrimin e
tij té konsoliduem pér muzikén kombétare. Ai mendonte se:

Té shkruesh shqip asht nji kerkesé minimale e kjo nuk do té thoté té kalosh né nacionalizém
dhe shtonte:

-problemi yné nuk asht i njillojté me ate té nji populli ku shkollat profesionale jané krijue
disa qindra vjet ma paré, ku folklori ka gjeté nji mishnim logjik dhe shumé té avancuem né veprat e
kompozitoréve profesionisteé.

-psikologjia nacionale asht e lidhun dhe me stilin individual té kompozitorit.

Nji metodé e tillé s’i ka zvoglue tiparet individuale té kétyne mjeshtrave, (e pérmend, Scarlati, Bach,
Wagner, Rimski-Korsakov, Shope, Grig, Cajkovski, Shubert, Gershvin e Bartok), pérkundrazi i ka
perforcue.f.251

Shumé aktual asht preokupimi i Zadejés tek vepra “Vetparja e progesit”, qé e

shkroi nga fundi i jetés: Gjithashtu nuk duhet harruar se ndikimi i kulturés orientale bizantine e



me voné sllave, gé lidhen me historiné shekullore té popullit toné e kané véshtirsuar akoma ma teper
progesin e zhvillimit origjinal té kulturés muzikore kombétare, meqé ‘intuita’ artistike e kufizuar
né pérputhje me kérkesat e kohés.

Mbas krijimit té veprave t€ médha e dinjitoze si Sinfonia N. 1 e Zadejés-1956, Opera
Mrika e P. Jakovés -1958 dhe Baleti Halili e Hajrija, Tish Daija- 1963),
autori Tole, tue permendé Gjoken, Zadejen, Jakovén, Dainé, Harapin, L. Antonin etj, qé u
mbéshtetén mbi trashigiminé njizéréshe folklorike, pra né até modalo-tonale té Veriut,
konstaton se kéto vepra ishin verteté nji arritje pér té kapur kohén e humbur”, por pérséri larg
krijimit té figurés sé kompozitorit kombétar.[Né fakt né kohén e treté té Sinfonisé Zadeja
shfrytézon edhe nji temé nga Jugu]. Dhe insiston tue thané se jemi ende larg ngritjes dhe té
pasurit té nji shkolle kombétare né muziké, si né pikpamje té platformés dhe qartésisé sé parimeve
krijuese qé lidhen me te, gjithpérfshirjes sé krijuesve shqiptaré té muzikés qé do té merrnin pjesé né
kéte proges, por edhe numrit relativisht té pakté té veprave muzikore. E autori i késaj vepre kaq té
gjané, vazhdon me mendimin se vetém kur Zadeja kompozoi Delinén, Koncertin per piano e
orkester e Sonaten pér violiné e piano né vitet 60-70, qé, tue perifrazue Cabejn i quen ‘Muzika
modalo-tonale e Veriut’ (apo Qarku muzikor i Shkodrés) dhe ajo ‘Pentatonike —atonale e
Jugut’ (Qarku muzikor i Korges), dhe kur patém edhe pjesmarrjen e kompozitoréve nga trevat e
Jugut, kemi krijimin e Shkollés Kombétare né muziké.

Ndér vite, pa dyshim vepra e Zadejés, ashtu si e ndjek ndér vite akademiku Tole,
béhet shumédimensionale, por gjithnji thellésisht kombétare.

Ndérkaq terheq vemendjen nji letér, e shkrueme me shkrim dore né gegnisht nga
Zadeja, drejtue Ramiz Alisé. Né fakt ishte nji pérgjigje ndaj nji kérkese qé Alija i kishte ba
Zadejés pér thelbin kombétar né krijimtari. Jemi né vitin 1963 dhe Shqipéria ishte vetizolue
nga Traktati i Varshavés. Prishja e marrédhanive me Partiné Komuniste té BS qé tashma
ishte ba ‘revizioniste’, kishte nderpre edhe referimet qé deri atéheré kishin gené shembull
pér t'u zbatue edhe né fushén e artit né vendin toné. Migésia me Kinén dhe forcimi i kultit
té individit, shtuen kontrollin e shtérnguen frenin ndaj letérisé e artit né pérgjithési.
Opinioni pér Zadején, pér krijimtariné e tij e mbéshtetun né ¢do vepér gjithnji né ményré
krijuese né muzikén folklorike e bané até piké refrimi edhe pér sferat e nalta.

Té pakten R. Alija kérkonte té ishte i qarté, sepse shokét e tij shikonin kryesisht
biografiné, para se té ndigjonin a lexonin veprat. E. Kogo thot né lidhje me kéte problem:
“Edhe autoritet shtetérore e partiake, kishin nevojé pér ‘te”.

Letra e Zadejés fillon: Simbas porosisé po ju shkruaj -e mandej vazhdon né gegnisht.

Por Letra meriton té lexohet, sepse asht nji manifest edhe i guximshém i gendrimit
té Zadejés. Tregohet dhe muzikolog, kur i referohet muzikés ma té vjetér té
dokumentume, Valleve shkodrane, ku shihet ma konkrete vecantia nacionanale, por ai i sheh

ato né zhvillim dialektik dhe thoté se né variantin e mavonshém kemi pér té pa se kané pasue



ndryshime, asht zgjanue cilésia nacionale. Por kur flet pér krijimtariné e re, ai asht kategorik:
mjetet shprehése rinovohen sepse nuk mund té shkruhet ‘né alfabetin e vjetér. Citon Cajkovskin e
spjegon sepse né muziké ai ndjehet rus né kuptimin ma té ploté té késaj fjale. E vazhdon: Sa
ma i zhvilluem asht nji nacionalitet, aqg ma tepér ka né kulturen e tij elemente internacionalé.
Spjegon rastin e Glinkés qé me visarin e folklorit rus krijoi shkollén nacionale ruse.

Tue folé pér krijimtariné, Zadeja ndalet tek stili qé e sheh edhe ate né djalektiken e
zhvillimit té kulurés muzikore té nji populli. E merr si model pér analizé e vlerésim
operan ‘Mrika’ té P. Jakovés. Mjetet shprehése jané té té gjithé popujve, por stili e fryma jané
kombétare. [Pérséri nji vlerésim i randésishém pér Jakovén nga ana e tij.]

Pérfundon letren tue u angazhue se do té shkruente né shtyp mbasi kritika nuk

egziston fare.

Konservatori e Zadeja

Meé 15 janar 1962, me ‘Oden e Gézimit’ té Beethoven, u hap né Tirané Konservatori
me drejtor Albert Papariston, me Cesk Zadején si profesor i kompozicionit dhe polifonisé
e me mjaft pedagogeé té tjeré.

Né libér i kushtohet nji vemendje e vecanté punés organizative e profesionale-
pedagogjike té Zadejés, né klasén e té cilit u pérgatit plejada ma cilésore e kompozitoréve
té ardhéshém. Ishte veté Zadeja gé harton programet e katér viteve dhe madje né libér
shohim edhe shenime pér kerkesat ndaj studentéve dhe detyrat qé ata do té kryenin. Por
ishin principet e Zadejés edhe né pedagogji qé e bané até té vecanté.

Zadeja ishte i bindun se mbrenda stilit kombétar mund té krijohet stili individual, si
premisé pér krijimin e shumé individualiteteve krijuese né muzikén shqiptare. Dhe, si pér
ta vertetue qé Zadeja ja arriti késaj, autori Tole zgjedh edhe pérshtypjet g€ i kané dhané atij
studentét e Zadejés. Jané T. Harapi, K. Lara, A. Krajka, H. Dalipi, L.Dizdari. Prof. dr. Sh.
Kushta, K. Laro, Prof. Th. Gagqi, E. Shengjergji, A. Peci, A. Lalo, K. Shkreli, J. Minga, I.
Shehu, D. Tukiqi, A. Avrazi, Gj.Nd. Shllaku, A. Gjebrea, A. Hila, M.Kapidani, Cezar
Salamanca (Spanjé), T. Dhomi (Kosové) etj. qé krijojné me pérshtypjet e tyne, si me copza
pazélli, figurén komplekse té pedagogut largpamés, té thjeshté, té afté; té njeriut qé edhe
shtépiné e vet e kthente shpesh né klasé.

Por Zadeja trajtohet kryesisht si kompozitor dhe, si asht e udhés, autori Tole pérséri
né ményré korale, fillon analizén e veprave madhore té Zadejés, tue fillue me Sinfoniné nr.
1. Asht kritiku A. Paparisto qé e quan até ‘Sinfonia e paré shqiptare’. E kétu Tole citon
muzikologen Z. Shuteriqi qé thoté se Sinfonia e Gjokés (1920) nuk ishte sinfoni, pse asht
me dy kohé, edhe pse kohén e paré e zhvillon né formén e Sonatés. E kétu mendimet

mund té jené té ndryshme.



[Né lidhje “me dy kohé” té Simfonisé sé Gjokés, dirigjenti Eno Kogo shkruen. Platforma e
orkestrimit té ploté ekspozohet plotésisht e qarté nga autori dhe ¢do muzikant profesionist i kohés sé
sotme, i apasionaur mbas Martin Gjokés do mund ta conte deri né fund kéte déshiré té
papeérfunduar té Gjokés. Raste té tilla nuk jané té pakta né historiné e muziké botérore. Mjafton té
pérmendim Requimin e Mozartit.10]

Sinfonia nr. 1 e Zadejés, analizohet e vlerésohet me té drejté si nji arritje gé¢ na ban nder
si komb. Pavarésisht se si temé té dyté té kohés sé€ paré ai shfrytézon nji Valle shkodrane (e
dyta né librin e Kujxhisé), dhe né kohén e treté nji temé nga jugu, ajo asht vepér thellésisht
mbarékombétare. Me kéte vepér ai ishte duke mbyllur nji kohé dhe duke celur nji fazé té re,
shkruen i entuziasmuem Tole dhe citon Prof. Dr. F. Hysi gé flet edhe pér krijimtariné né
pérgjithési té Zadejés: ...kéta jané progese historike, té cilat shképuten pérfundimisht Shqipériné
nga varésia shuméshekullore turko-bizanzine ...Me krijimtariné e tij ai arriti té prekte po thuej té
gjitha format e gjinité e trashiguara nga muzika europiane dhe ajo shkollave nacionale té shekullit
XIX-té dhe té krijonte me to kuadrin shqiptar té nji kulture té heréshme me rrénjé kristiane. Té
vijen e natyrshme té krenohemi edhe me pérkursorét e muzikés sé kultivueme shqiptare
gé, né kondita shumé té véshtira, shkruen vepra qé ndikuen né krijimin e brezave té rij té
cilét e cuen ma pérpara muzikén shqiptare né pérgjithési. Kéte gja e ban disa heré Tole né
vepren e tij.

Autori Tole pati fatin té merrte intervisten e fundit qé ka dhané Zadeja, até té vitit 1996,
né lidhje me Simfoniné, té shkrueme tashma dyzet vite ma paré, pra né vitin 1956. Asht
me shumeé interes té lexohet e ploté. Edhe pse tashma i afirmuem, Zadeja asht modest. Me
Qjithé se pa njé program té detajuar, jam pérpjeké qé vepres t'i jap njé tingllim epiko-lirik, - kemi
zgjedhé vetém kéte frazé nga kompozitori i shquem.

Ndoshta kritiku i njohur Albert Paparisto ka dhané pérkufizimin ma té sakté pér
Simfoniné, qé edhe Tole e citon: ‘Tema kryesor e Simfonisé éshté tema e atdheut, tema e
Shqipérisé. Dhe tue dhané nji pérkufizim pérmbledhés té krijimtarisé sé Zadejés, kritiku
thot: Q¢ né fillimet krijuese mendimi mbi figuren madhore té atdheut do té terheqé vemendjen dhe
interesin e vazhdueshém té tij.

Studjuesi, Prof. Eno Kogo, shprehet pér Sinfoniné e Zadejés: “Shfrytézimi i motivevev té
Valleve shkodrane ‘Buloi mali xhanxhafil” dhe "Mori drandofillja e bardhé’ si laitmotive té temés sé
paré dhe té dyté té Kohés sé Paré. Né kohén e dyté ndjehet se eshté krijuar né frymén e motiveve
epike rapsodike té Shqipérisé sé Veriut. Koha e treté, nji skerzo e shkurté, mbeshtetet né motivin e
kéngés popullore polifonike-pentationike “Ishin dy kunata”. Koha e IV ndértuar né principin

kryesisht té sonatés.

‘ZADEJA DHE JAKOVA'’-nji néntitull i arsyetuem, por edhe i tensionuem.



Si¢ e kemi trajtue edhe ma paré, ka gené gjithnji Cesk Zadeja ai qé e ka vlerésue veprén
e Jakovés dhe nuk ka pasé asnji arsye gé ta ulte até. Zadeja e ka quejté Jakovén mjeshtér e
mésuesin e tij.

Kujtojmé qé kéte opinion pozitiv ja ka shprehé dhe sferave té nalta. Zadeja e ¢moi
gjithé kohén randésiné e operas ‘Mrika’” pér muzikén shqiptare, si né dokumente publike
ashtu dhe né letra konfidenciale, si ajo qé i dergon R. Alisé né vitin 1963. Aty me plot gojén
ai pohonte se per shembull né qofté se marrim operen e Jakovés ‘Mrika” ne kemi me pa se ajo
gendron né stilin nacional dhe ne kéte e shofim nga melodika, karakteri né pérgjithési i armonise,
faktura etj.£.318

Me 17 janar té vitit 1968, me rastin e 500 vjetorit té€ vdekjes sé heroit toné kombeétar,
u shfaq né Teatrin e Operas dhe Baletit opera ‘Gjergj Kastrioti-Skenderbeu’ e kompozitorit
Prenké Jakova, me libret té Llazar Soliqgit. Mbas pak né gazetén ‘Zéri i Popullit’ doli nji
artikull kritik me titullin “‘Mbi operan ‘Skenderbeu’, shkrue nga Cesk Zadeja dhe Dritéro
Agolli, ku kompozitori dhe libretisti késhilloheshin té uleshin edhe nji heré pér ta paré...

Né lidhje me atmosferén e asaj kohe, kur po imitonim Revolucionin kinez, Eno
Koco shprehet se pér operén e Prenkés, qé né pérgatitjen e saj, ishte nderhy pa kriter, pér
ta shkurtue dhe ishte veprue si né Kiné asokohe qé gjykimi i veprave té reja muzikore ishte
normé kolektive, té gjithé mund té jepnin mendime, mund té bénin vérejtje bazuar né zérin e
masave. Késhtu qé edhe opera e Prenkés nuk kishte t'i shmangej kétij gjykimi kolektiv apo
specialistésh té fushave edhe jasht muzikore. Me té drejté muzikologu S. Kalemi thoté se kéto
ndryshime pérjashtuen arie, ansamble, skena e deri tablo té téra; spostuan vend e pa vend shumé
pjesé té operas.£.320

Prof. Tole mendon se Zadeja e Agolli tue shkrue artikullin kéte ata e béné mé sé shumti
nga pozita mbéshtetése, e jo nga e kundérta e tyre...dhe citon shkrimin ku thuhet se opera me
temé nga historia éshté njé gjini e véshtiré. Té metat qé vemé re, pikrisht, kané lindur nga kjo
véshtirési.£.320

[Ndoshta muzikologu S. Kalemi dhe shkruesi i kéti artikulli, pér shkak té moshés dhe
lidhjeve gé kishim, mund té japim edhe atmosferén e asaj kohe dhe c¢faré thuhej né ato
mbledhje ku diskutohej se si duhet té ishte opera, edhe ajo ishte kompozue. Kalemi, pér
shkak té konfidencés me kompozitorin T. Harapi dhe uné pér konfidencén me Ndoc
Shllakun, kushrinin dhe shokun e ngushté té Prenkés, qé shfrehej sa heré gé vinte nga
Tirana; por dhe me Albert Papariston kur e ‘qarkulluen” né Shkodér.

Kam pasé fatin té asistoj né proven e pérgjithéshme té operas, qé nuk ishte gja e lehté
edhe pér probleme té sigurisé sé sallés, mbasi té nesérmen do té jepej premiera, ku do té
vinin autoritetet dhe té ftuem nga e gjithé bota. Ishte edhe UNESCO qé e kishte shénue
kéte daté si té sajén. Prova pati nji pritje entuziaste: 17 minuta duertrokitje!

Até dité Mehmet Shehu, mbaijti nji fjalim né sesionin kushtue 500 vjetorit té heroit toné,

ku ishin té pranishém edhe té gjithé delegacionet e hueja, ndér ta, ma shumé studjues. Ajo



gé mbaj mend nga leximi i atij fjalimi, asht pérshtypja q¢ mé la. M. Shehu e cilésoi
Skenderbeun, vetém pak ma shumé se nji kryefeudal. Ishin fshi té gjitha vlerésimet qé bota
peréndimore né ginda e ginda vepra té shkrueme mbas vdekjes sé tij i kishin dedikue
heroit. Ishte fshi bashké me operen e Vivaldit etj. edhe thania e famshme e Volterit pér
ramjen e Kostantinopojés. Ishte koha qé né Shqipéri duhet té kishte vetém nji hero, e ai
duhet té ishte vetém Enver Hoxha. Salla e mbushun me ‘té ftuem me protokoll’, shumica e
té ciléve shihnin pér heré té paré opera né jetén e tyne, t€ lodhun nga mbledhjet, ma
shumé shikonte nga llozha gendrore, se sa ndigjonte. Dhe shkoi, si shkoi.

Dhe tashti, qé ka kalue ma shumé se gjysém shekulli, e mund té gjykojmé me mendje té
ftohté, shtrojmé dhe pyetjen: Nése Zadejés i ishte ‘propozue nga nalt’ té shkruente, a
kishte njeri né até kohé qé do té guxonte me refuzue? (Mos té harrojmé se jemi gati nji vit
mbas fjalimit té ‘6 shkurtit’ qé né fakt u tha shqgiptaréve ‘nuk keni zot’, tue i dhané me
kuptue se ishte ai e vetém ai qé ‘kthjellé e vrané’).

Tue e ndjeké kéte ceshtje, autori Tole na ban me dijté se disa muej pas premjerés, né
diskutimet e mbajtura né Lidhjen e Shkrimtaréve dhe Artistéve, Zadeja me shumé
pérkushtim pérgatiti njé material studimor té ploté, me rreth 43 faqge né doréshkrim, me
analiza e vezhgime mbi veprén, né krye té té cilave ai pohonte se...suksesi i operas ‘Gjergj
Kastrioti-Skenderbeu’ simbas libretit té Llazar Sliqit, me muzikén e Prenké Jakovés, géndron né
radhé té paré né guximin e né kémbémguljen e autoréve pér té na dhané njé vepér té madhe skenike
mbi heroin toné kombétar, mbi traditat e médha luftarake té popullit toné..nji subjekt i tillé
justifikon plotésisht punén dhe vullnetin shembullor té autoréve té operas mbi heroi toné kombétar
Gjergj Kstrioti’. Diskutimi pér operen né Lidhje...krahas vérejtjeve vuri né dukje edhe vlerat
e veprés sé Jakovés.f.322

Né vitin 1987 né gazetén ‘Drita’ Zadeja do té shkruente: ‘Artisti i Popullit’,
kompozitori Prenké Jakova ka realizuar nji pérvojé té re me vlera pér kulturén toné muzkikore
shqiptare. Kéngét, romancat, pérpunimi i kéngéve popullore e partizane, té dy operat e tij i
pércjellin historisé s¢é muzikés soné vlera té shquara e gjithnjé aktuale.

Autori Tole pérfundon kéte nénkapitull késhtu: Zadeja i géndroi deri né fund né krah

mésuesit, kolequt dhe mikut té tij Prenké Jakova, me té cilin ishte i lidhur edhe pérmes krushgisé.
£.323

Kohé té véshtira

‘Problemet’ gqé kishim kalue kompozitorét sovjetiké dikur, po trasferoheshin edhe
tek ne. Ndérrimi i programeve shkollore, me futjen e punés prodhuese, pérgatitjen
ushtarake e ‘forcimin e boshtit ideologjik té shkollés’; Festivali i XI me Plenumin gé pasoi e
‘spastrimet” me qarkullimin e kuadrove, krijuen jo pak véshirési - pér té pérdoré nji

eufomizém - né jetén artistike té vendit toné.



Zadeja vazhdonte té punonte dhe té replikonte: "Nuk jam uné qé nuk leoj ose lejoj té
pranohet nji vepér. Kam vetém té drejtén e fjalés” .

Né até kohé, né nji material te KQ flitej pér pérpjekje té kompozitoéve pér té thye
kornizat e vjetra té formave klasike.

Grupe, jo edhe aq té pashpalluna, shfagen edhe né muziké. Flitej se té parim e
kryesonte Cesku. Né libér flitet edhe pér digka, qé ndér ne, né rrethe, nuk asht ndigjue, por
Tole e ngre: Perdorimi i muzikés sé jugut si laitmotive etj. u prit me skepzicizém o me gendrime
perjashtuese. £.332

Kompozitori i njohun L. Dizdari e sheh pozitiv kéte diskutim: “Pati nji vershim
veprash muzikore ku ndjehesh shumé qarté obligimet pér vepra me vlera té larta artistike, me
karakter té theksuem kombétar dhe me nji gjuhé mjete shprehése té avancuar dhe bashkékohore.

Ka dhe nji nénkapitull tjetér me randési gé trajton autori Tole: ZADEJA DHE
IBRAHIMI, ku materiali asht shumé i ngjeshun, sepse libri i asht kushtue Zadejés. Ne po
citojmé disa kuint-esenca té€ opinionit mbi kéte figuré té re premtuese gé po shfagej né
muzikén shqiptare.

Zadeja ishte i pari qé pérshéndeti pozitivisht arritjet e Feim ibrahimit, me njé heré
pas premjerés té Koncerti n. 1 pér piano e orkestér né vitin 1971. Duke folur pér elementét
e reja té pérdorura né krijimtariné mé té fundit shqiptare, té cilat sipas tij ja kané arritur
gellimit pér pasurimin e muzikés soné€, thot: ...Kjo shprehet né dinamikén shumeé efikase dhe tek
principi i pérpunimit té karaktereve té koncertit té Feim Ibrahimit. £.328

Vazhdon Tole: Ky ishte fakt. Muzika e Ibrahimit erdhi dhe u ba ma dinamike, e drejt pér
drejté, gjé qé solli nji rivlerésim té ritmit si parametér i barabarté me melodiné dhe jo mé poshté saj
nga randésia. E mbéshtetur né térési mbi bérthamé motivesh té shkurtéra, gjuha muzikore e kétyre
veprave u krijua si njé pérbashkim mes tipareve pentatonike té melodisé, harmnonisé qé natyrshém
nuk e parakuptonte tonalitetin, por qé prirej drejt polimodalitetit dhe né disa raste sillte atonalen né
rrugé shqiptare né muzikén toné, krahas formave té reja té trajtimit té polifonisé me iso, pérfundon
Tole. £.329

Citohet dhe Zadeja gé Ibrahimin e ciléson, si kompozitori i paré gé mbaroi terésisht
studimet brenda vendit, por edhe si kompozitorin qé pérfagéson né njé faré ményre njé kapecyell

epokash, ‘kjo e ngjashme me njé uré qé lidhte dy brigje’, shton Tole.
Veprat ndér vite

Né librin e prof. Toles gjejmé té emértueme té gjitha veprat e Zadejés dhe kohén kur
u krijuen; por zgjedh nji ményré, sipas mendimit toné té drejté, tue i shenue ato heré pas
here mbas nji grupi vitesh e tue u ndalé, pér analiz€, tek vepra ma madhore e asaj

pérjudhe.



Késhtu fillon me perjudhén 1957-1964, e mbushun me krijimtari té dendun, por té
formave ‘té vogla’ o relativisht té tilla, né pritje té nji akumulimi qé kulmoi me baletin
‘Delina’, gé u shfaq mbas baletit ‘Halili e Hajrija’ té Tish Daisé. [Nuk asht ¢udi qé kéte
precedencé, pavarésisht nga pérjudha e krijimit, veté Zadeja ja dha shokut té tij té ngushté
té rrugicés,té shkollés dhe té studimeve. E késhtu: C. Zadeja-Sinfoniné e paré, P. Jakova-
operan e paré, T. Daija -Baletin e paré].

Kéte heré, thoté kompozitori e kritiku T. Harapi, Zadeja me ‘Delinén’ tregoi se Baleti
ishte fryt i njé pune serjoze profesionale...mbas nji shfletimi té letérsisé sé njohun botnore e klasike
moderne.., ndersa Tole shton se me kéte vepér Zadeja né ményré té ndergjegjéshme zbuloi
laboratorin kompozicional popullor mbaréshqiptar, plazmoi me dashje né muzikén e tij... gjithé
léndén muzikore (e cituar drejtpérsédrejti ose jo nga folklori verior dhe ai jugor).

Baleti ‘Delina’ térhoqi vemendjen e mendimit kritik muzikor shqgiptar qé u shpreh
me larmi mendimesh e analizash nga shumé autoreé.

Tole e sheh té arsyeshme té tregojé gjaté, né katér fage, subjektin e vepres, sipas
libretit, gé asht mbéshteté né legjendén e krahinés sé Matit rreth ‘Gurit té Vashés’. E ban
miré, sidomos pér brezin e ri, qé nuk ka pasé rastin ta shohé.

Né Perjudhén 1965 deri né vitin 1969 deri tek opera ‘Dasma’ e papérfunduar,
Zadeja krijon ma shumé se 70 vepra, ku verteté shumica jané kangé, por mes tyne gjejmé
dhe Koncertin pér paino e orkestér, muziké intsrumentale , muziké filmi , kuadro simfonike etj.

Gjaté gjithé jetés Zadeja nuk shkroi opera. ‘Dasma’, si roman, konsiderohej heré si
vepra ma e kege e Kadaresé, heré si ‘nji vepér e guximshme kundér rregjimit’. Né nji
dokument té KQ té Partisé, Tole gjen kéte shenim: “[Zadeja] ‘le té vazhdojé kompozimin pse
ka kohé qé ka filluar punén’. Futet né mes 25 vjetori qé kérkonte nji vepér ma té politizueme.
R. Alija shkruen: ‘Mendoj se duhet pezulluar puna pér kéte opera’. M. Myftiu té ban edhe me
geshé: ‘Uné, té jem kompozitor, nuk i futém operas me kéte libret’. Mbeti, nga kjo
tentativé, vetém Aria e Katerinés dhe Monologu i plakut. Lufta e klasave, ideologjia...

Gjaté viteve 1970 - 1982 rezultojné qé Zadeja ka kompozue 210 vepra . Ka mjaft
kangé, por gjejmé edhe skica simfonike, albume pér piano, pérpunime e muziké instrumentale,
por edhe Baletin ‘Shqiponjat sypatrembuna’, muziké simfonike si Suita n 1, n. 2 e n 3. dhe
“Valle socialiste’ (30 vj i Clirimit). Té késaj pérjudhe jané dhe Sonata pér violiné e piano, muziké
skenike [ndoshta bahet fjalé pér skena baleti]; jané edhe shumé pjesé qé i quen vokale
sinfonike. E vijmé deri tek baleti ‘Para stuhisé’, shfagé me 20.5.1982.

Edhe pér kéte vepér, qé me té drejté autori Tole e vendos ndér veprat ma té mira té
Zadejés, ndiget po ajo metodé, g¢ mund ta quejmé edhe pedagogjike, sepse asht edhe
orientuese pér kompozitorét e rij dhe njikohésisht pér spektatorin. Spjegon gjanésisht
libretin e baletit qé ka pér bazé romanin e njohun té Jakov Xoxe ‘Lumi i vdekur’, gé ‘nuk
duket se éshté shkruar nén trysniné e realizmit socialist’. Personazhet e veprés jané

kryesisht kosovaré té trasferuem nga Zogu né kénetat e Myzeqesé qé vuejné shfrytézimin



e feudalve dhe veglave té tyne. Ky fakt dhe veté tema, sipas Toles, i dha mundési Zadejés té
konsolidojé “gjuhén e tij muzikore kombétare duke ndérthurur ...elementét muzikoré té Veriut me
Shqipérisé me shumézéréshin e polifonisé me iso té Shqipérisé sé Jugut. £.484 [Me gjithé kéte
pasuni té dhanash pér baletin, si edhe pér veprat e tjera t€ médha, shumé miré mésuesit e
muzikés, me ané té rregjistrimeve, mund té zhvillojné oré ndigjimesh muzikore pér té
kultivue ndér nxanés dashuniné pér muzikén klasike. Gjithnji me shpresé se do t'i jepet
ora e dyté landés sé muzikeés, qé i asht heqé pa asnji konsultim. R.P.]

Publiku e kritika e priti shumé miré baletin. (Ishte edhe koha kur nji vit ma paré, né
vitin 1981, ndodhen demostrat shqiptare kundér shovinizmit serb). Ndoshta kuintesenca e
kritikés shqiptare pér kéte vepér asht ajo qé ka zgjedhé Tole, até t&é kompozitorit Shpetim
Kushta: Partitura e baletit ‘Para stuhisé’, ka dhjetra faqge té cilat pér nga thellésia psikologjike dhe
sidomos pér nga ai kontrapunt ideshé muzikore, realizuar pérmes njé filtri té gjaté teknikash
kompozicionale, mbeten si pika kulmore té opusit té tij , por edhe si pika kulmore té veté simfonizmit
shqiptar.1V

Nga viti 1983 deri ne vitin 1989 kemi nga Zadeja edhe 150 vepra té tjera té gjinive té
ndryshme: muziké skenike, suita, albume per piano, pjesé instrumentale, muziké vokale
sinmfonike, kuadro simfonike, Suita simfonike n. 4, Rapsodi pér orkestér et; et;.

Si pér baletet “Vajzat e qytetit té gurté” 1989 dhe ‘Milosao” 1990, gé nuk u vue né
skené, autori Tole ndjek po até pedagogji, pra udhéheq lexuesin né pérmbajtjen e veprés
dhe analizén muzikore, né rastin e fundit ma té reduktuem.

Pér baletin “Vajzat e qytetit té guté” prof. Tole shprehet: Né faget muzikore té baletit gjejmé
nji Zadejé té ripertriré nga kontakti dhe thellésia e komumikimit té laboratorit té tij krijues me
larminé e muzikés iso-polifonike té Jugut, e cila duke gené shuméshtresore ndikoi tek Zadeja pér nji

rikonceptim té gjuhés sé tij muzikore polifonike si asnji heré ma paré. £.509-510

Zadeja i pérfolur i pérgjuar
(1969,1972,1974, 1975, 1977,1978, 1984)

Jané té cuditshme dhe shpesh diabolike marrédhéniet e diktaturave me artistét e médhej, si
Zadeja, thot Tole. E pa dashté mendja na shkon prap tek vepra e Solomon Volkov-it ‘Stalin
e Shostakovig¢'...

Ishte hapé pér Zadején dosja e tipit PP (pérpunim paraprak) dhe nése justifikohej se
duhej vazhdue, gja edhe gé ndodhi, u hap dosja 2B me té cilen do té ndiqej Zadeja.

Cudi, por e verteté, Zadeja, “Artisti i merituar” i vitit 1970, “Artisti i Popullit’ mé
1975, bahet dhe “Artist i pérgjuar” edhe pse kishte marré “Urdhérin e Punés té kl.té I-ré” qé
mé 1954 pér muzikén e filmit ‘Skenderbeu’, ‘Urdhérin ‘Naim Frashéri’ té€ kL.I-ré’ né fushén
e kritikés dhe Cmimin e Repiblikés sé shk. II-té.



Sidomos mbas martesés me Alma Radovicka, pér shkak té biografisé sé saj, Zadeja
pérflitej sistematikisht prej shtetit e organeve té sigurimit. Megjithékete, R. Alia i ka dalé né
disa raste né krah dhe ka amortizuar goditjet politike ndaj Zadejés, ve re autori Tole dhe kéte
edhe e déshmon né libér. f. 638

Né nji mbledhje té Sekretariatit té KQ té Pastisé ku mungon E. Hoxha, zhvillohet kjo
bisedé:

-M. Myftiu: Mendoj se nuk shkon emértimi i Cesk Zadejés si drejtor i Drejtorisé sé Muzikés e
Koreografisé né Komitetin e Kulturés dhe Arteve... e shton duke u nisur nga biografia e tij.

-R. Alija: Ne biografiné e tij e dijmé. Ai ka 30 vjet gé po punon.

-M.Myftiu : Grueja tij, Alma, ka gené bija e nji agjenti, eksponent i Fultz-it, késhtu nuk éshté
Cesku per drejtor. Jeton apo jo babai i saj, uné nuk e di; por kjo veté éshté e bija e tij.

-R. Alija: ....e [émé té rrijé aty ku éshté, por s’ka njeri tjetér pér ta vené drejtor né kéte sektor. £.642

Kur mé 1975 né Mbledhjen e Presidiumit té Kuvendit Popullor pér dhanien e titullit
Artist i Popullit, pér Zadején ka vérejtje:

-Spiro Moisiu: Zadeja né fillim ka gené armik, por u martua me kunaten e Tuk Jakovés edhe kaloi
kétej.

-Telo Mezini: Tani e kemi kompozitorin mé té miré.

-H. Lleshi. Tani gjykojmé né kéto rethana . (Dhe i jepet titulli). {.647

Né Dokumentin e Ministrisé sé Punéve Brendéshme, ‘Mbi kontingjentet né Lidhjen
e Shkrimtaréve dhe Artistéve té Shqipérisé¢’ té dt. 19.4.1975’, biografia e Cesku asht zi a ma
zi. £.651

“NEé rregjimin e Zogut e okupacionit si familje kané qené pro kétyre rregjimeve, por Cesku
nuk ka pasé aktivitet. Ky veté ka krye shkollén e frangeskanéve né Shkodér dhe me pérkrahjen e
Klerit éshté dérguar pér studime né Itali (Romé) 1941-1943. Me ardhjen e fashizmit jané lidhur me te.
Ka kushri té tij té III-t¢ Dom Ndre Zadené, i pushkatuar. Edhe mbas ¢lirimit familja e tij nuk kané
mbajtur gendrim té miré. Cesku ka kryer studimet né B.Sovjetik. .... £.651
1977: Mbi disa shprehje e mendime armiqésore....(dok i M. P B, 26.12.77,drejtuar Komitetit té Partisé
sé rrethit Tiran€). Ka disa individé...,.shprehin pikpamje jo té drejta dhe koncepte jo té shéndosha. Mes tyne
asht dhe Cesk Zadeja i cila paska thané lidhur me qarkullimin: C’jané kéta gjéra qé po béhen, nuk e marr
vesht, po na heqin edhe specialistét qé i kemi té pakté.
1978, dosja e tipi 2B pasurohet nga agjentja ‘Burimi’, si pér kontrollin punétor qé Cesku genka tallé
tue thanés se jena rréfye si tek prifti dhe me ‘Lumin e Verdhé’ nji pjesé pianistike kineze gé né até kohé
na kishte ardhé né maje té hundés dhe Cesku paska thané: Na u ba Lumi me u zveshé e me u la né te.
‘Burimi’ pershkruen Ceskun: éshté hipokrit né kuptimin qé ndryshe flet né ambjente té mbyllura dhe
ndryshe né publik, ku flet fjalé té mira...Si tip ai njihet i dashur, qejfe paprishur, i buté, fjalé té émbla, kavaljer,
ai quhet né rrethin artistik Dom Cesku (si prifti jezuit). Tek shenimi ‘Detyra’, thuhet....bashképuntori u
porosit nga ana e joné, gé shumé gjéra herén tjetér té na i saktésojé mé mire....

Né vitin 1984 pérmenden edhe 10 kaseta manjetofoni gé ballerinat paskan fshehé gjaté

kthimit nga nji turne jashté shtetit, ku kishte qgené dhe Zadeja, qé detyrohet té firmosé.
Autori Tole na tregon se kané gené té pérgjuem edhe nji numér i konsiderueshém

artistésh, tue fillue nga Albert Paparisto, Tonin Harapi, deri tek Odise Paskali. Me



konsekuencén gé e karakterizon ‘ankohet’ se deri mé sot nuk ka mundur té gjejé dosjen N.
5356 té Zadejés ku do té béhej akoma mé e qarté pér té gjithé, si fazat e ndjekjes, ashtu dhe natyra
dhe thellésia e pérgjimit té Zadejés. £.654

Mes fageve kaq impenjative, edhe kur flet pér pérgjimet, autori Tole gjen ményrén
edhe me e lehtésue me ndonji episod humori, si¢ ishte edhe natyra e Zadejés.

Si té gjithé njerézit né até kohé, edhe Zadeja pérpiqej té fliste pa u kompremetue.
Por edhe donte ta thonte té veten, kur pyetej; edhe pse nén za. Vélleznit kosovaré,
nganjiheré na vinin né pozité té véshtiré, sepse nga naiviteti, apo mosnjohja e realitetit ku
vinin, banin edhe pyetje qé ishte véshtiré t'i pérgjigjeshe. Késhtu ndodhi né vitin 1972 me
akademikun kosovar R. Dhomi, qé mbasi nuk po kuptonte - sepse nuk po e ndigjonte até
gé po i tonte Cesku - tha: A ka mundési me ma pérkthye?

Né lidhje me Kosovén. Shumé kompozitoré kosovaré vizituen Shqgipniné, pak
shkuem nga Shqipéria me ja kthye vizitén. Zadeja g€, sipas V. Tole-s, e quente Kosovén
‘Shqipniné pértej Drinit’, shkroi shumé vepra kushtue Kosovés dhe me motive kosovare.
Si Zadeja, por edhe té tjeré, si F. Ibrahimi, e konsideronin nji té vetme muzikén shqiptare,
si até gé kompozohej né Kosové si até qé kompozohej né Shqipéri.f.554.

Autori Tole citon Zadején gé né vitet 80" i thoté kompozitorit kosovar Fahri Beqiri:
Mos e konsideroni veten si kompozitoré provincialé. Prishtina dhe Kosova kané tipate europiane e
po ashtu edhe muzika qé kompozohet aty. E né fakt kishte té drejté sepse disa kompozitoré
kosovareé ishin shkolluar né Zagreb, Beograd ose né Europé.

Pér kété lidhje té vecanté shpirtnore me Kosovén, né vitin 1996, pér meritat e
vecanta té Zadejés né muziké, e posagrisht né lidhje me Kosovén, Akademia e Shkencave
dhe e Arteve té Kosovés, e pranoi até si “Antar té jashtém’. Pér kéte vlerésim Zadeja éshté
shprehur. Pa dyshim ky éshté nji nder e vlerésim i jashtézakonshém....Sigurisht qé obligimi i paré
nga fusha e miuzikés nuk erdhi me kéte vlerésim i cili padyshim shumeéfishon detyrimet e mia ndaj
kultiurés e artit mbarékombétar. Shumé vite mé paré né veprimtariné time krijues e pedagogjike
kam shkruar disa vepra kushtuar Kosovéas qé, ashtu si¢c e ka vlerésuar poeti i talentuar Ali
Podrinja, ‘mbetét flaké e heréshme e ashtit tim’.£.548

Asht shumé e pasun, ndoshta ma e panjohuna, krijimtaria e Zadejés gé ka pér temé
Kosovén. Por edhe kéte heré, autori Toli ja ka dalé e ka muejté me i gjeté e me i emértue.

Nga faqgja 659 deri né fagen 677 autori boton foto té zvoglueme té titujve shkencoré

dhe artistiké e certifikata pér meritat e Zadejés. Jané 30 té tilla.
X X X

Cesk Zadeja dhe Vepra e tij na erdh me kéte cilési e pérmasa, falé talentit té tij té
rallé, por edhe sepse ai dijti té mbijetojé né trysniné e kohés, té pérballojé luftén e klasave,
jo vetém né saj té veprés e punés sé tij té pazévendueshém si pedagog, kompozitor e kritik,

por edhe pér zgjuetésiné e tij té pazakonté, tue ruejté té pastér figurén e vet morale. Erdh



gati e tana edhe pér faktin gé ai lavroi ma shumé gjinité simfonike, intsrumentale dhe
baletin.

Se si do té kishte krijue Zadeja né nji vend t€ liré, askush s’e di, por akademiku Tole,
zgjedh nga shumé e shumé mendime, si ban gjithnji, nji mendim qé na jep pak a shumé
pérgjigje, ate té shokut té tij, Prof.dr. E. Kogos:

Zadeja i pérjudhés sé fundit krijuese, i viteve 1990, vecanérisht né “Tre skicat pér orkester’,
éshté ai i njé clirimi ndjenjash i njé poetizimi e shakaje gé i buron nga shpirti, i njé gjuhe muzikore
té kthjellté elokuente e me njé sens té pérkryer mase né frazimin dhe ményrén e ligjérimit. Sikur
donte té thoshte ‘Perendi, mé jep edhe pak kohé té se tani mund té sh¢prehem lirisht, hapur, tani
mund ta them fjalén time té ploté’. Duket se mosha dhe ndryshimet politike nuk e kishin
fenuar energjithé e tij krijuese. N&é vitin 1995, pér vepren e tij ‘Meditim’ pér v.cello e piano
té paraqitur dhe té interpretuar né ‘Festivalin e muzikés sé re shqiptare” té vitit 1995, u

nderua nga Juria ndérkombétaren me ¢mimin e dyté.£.606

X X X

Pa kalue mueji i botimit té vepres pér Zadején, akademiku, Prof.dr.V.S.Tole, tashma
si person privat, né rrjetin social e kujton késhtu profesor Cesk Zadején né 25 pérvjetorin e

kalimit té tij né amshim:

Me 15 gusht 1997 pushoi sé rrahu né Romé, zemra e Prof. Cesk Zadejés, kompozitorit i cili
ia doli ta shéndrrojé kompozimin e muzikés nga njé proges individual, né njé akt madhor té
dashurisé sé Tij pér familjen, atdheun dhe pér popullin. Lindi né Shkodér, me 8 gershor 1927, né
datén qé njihet si ‘Dita e Oqgeaneve’ dhe ‘fieti” me 15 gusht 1997, né té njéjten dité me Shén Mériné.

